
	REPUBLIKA E MAQEDONISË SË VERIUT
___________________________________________________________________________________
Ministria e Punëve të Jashtme
Drejtoria e Çështjeve Organizative



Арх. број / Nr. arkivor ________________
Датум/ Datë:       _____________________

PROCEDURA E BRENDSHME

PËR MËNYRËN DHE PROCEDURËN E PLANIFIKIMIT, ZBATIMI DHE REALIZIMI I PROKURIMEVE PUBLIKE NË PKD-TË E REPUBLIKËS SË MAQEDONISË SË VERIUT JASHTË VENDIT
1. LËNDA 

1.1. Lëndë e kësaj procedure është zbatimi i përpiktë i Ligjit të Prokurimeve Publike (në tekstin e mëtejmë LPP) gjatë zbatimit të procesit të prokurimit publik të mallrave, shërbimeve dhe gjësendeve, për nevojat e përfaqësive diplomatike-konsullore të Republikës së Maqedonisë së Veriut jashtë vendit (në tekstin e mëtejmë PDK i RMV-së) aktivitetet e të cilave planifikohen të realizohen nga buxheti i PDK-ve.
1.2. Kjo Procedurë e brendshme përshkruan mënyrën dhe procedurën e planifikimit dhe zbatimit të procedurave të prokurimit publik në PDK-të, mënyrën e veprimit të Komisionit të prokurimeve publike, personit përgjegjës, personit apo formës organizative brenda së cilës kryhen punët në fushën e prokurimeve publike, si dhe qarkullimin e dokumentacionit gjatë zbatimit të procedurave të prokurimeve publike në PDK-të. 

2. PROKURIMET NËN PRAGUN E VLERËS 
Në përputhje me nenin 40 të Ligjit të Prokurimeve Publike, dispozitat e këtij ligji nuk zbatohen për procedurat e prokurimeve publike, vlera e parashikuar e të cilave pa tatimin mbi vlerën e shtuar (në tekstin e mëtejmë: TVSH) në vitin aktual është më e vogël se: 
- 1.000 euro në kundërvlerë të denarit për mallra ose shërbime. 
2.2. PDK-të, në llogaritjen e vlerës së parashikuar të prokurimeve, nuk duhet të përdorin metoda për të përftuar vlerë më të ulët se vlera reale e prokurimit (ndarja dhe përsëritja e të njëjtit lloj të prokurimit gjatë vitit), për të shmangur procedurë të caktuar të përcaktuar me Ligjin e Prokurimeve Publike.
2.3. Prokurimet me vlerë nën pragun e vlerës (deri në 1000 euro pa TVSH) të përcaktuar në pikën 2.1. të kësaj procedure të brendshme, për të cilën PDK-ja ka siguruar mjete të dedikuara me Planin vjetor financiar siç janë blerjet e: biletave të avionit, gazit për ngrohje, materialeve të zyrës, inventarit të vogël dhe nevojave të tjera të zakonshme aktuale, nuk kërkohet pëlqim paraprak nga MPJ-ja, sepse të njëjtën e vendos kryetari i Përfaqësisë në pajtim me aktet e tjera nënligjore të cilat mund të përcaktohen nga PDK-ja. 
Nëse PDK-ja nuk ka mjeteve të mjaftueshme për këto prokurime në llogarinë dhe arkën e saj, është e nevojshme të paraqesë kërkesë pranë DOR-Sektori i çështjeve financiare për transferimin e mjeteve të nevojshme në kuadër të Planit vjetor financiar.
Përjashtim nga paragrafi paraprak bëjnë prokurimet e: pajisjeve informatike dhe pajisjet e tjera teknike, mobileve, pajisjeve të brendshme dhe riparimeve të automjeteve, për të cilat kërkohet pëlqim paraprak nga MPJ-ja, pavarësisht nëse PDK-ja ka mjete për këtë qëllim ose ka nevojë për remitancë të mjeteve. Për këto prokurime, PDK-ja paraqet kërkesë për marrjen e pëlqimit, me shpjegim të shkurtër dhe thelbësor për prokurimin dhe sasinë e mjeteve të nevojshme financiare, të cilat ia paraqet DOR-it dhe Sektorit përkatës, edhe atë: 
- për prokurimin e pajisjes informatike dhe pajisjeve të tjera teknike, pranë Sektorit të teknologjive informatike dhe të komunikimit dhe sigurisë (SIKT), dhe 
- për prokurimin e mobileve, pajisjeve të brendshme dhe riparimin e automjeteve, pranë Sektorit të çështjeve ligjore dhe të përgjithshme (SÇLP). 
Pëlqimin për prokurimet nga paragrafi i teknikisht dhe administrativisht e koordinon Sektori i teknologjive informatike dhe të komunikimit dhe çështjeve të sigurisë dhe në bazë të vërtetimit paraprak të mjeteve të siguruara nga Sektori i çështjeve financiare. 
Pëlqimin për prokurimet nga paragrafi i dytë administrativisht në tërësi e koordinon Sektori i çështjeve juridike dhe të përgjithshme, dhe në bazë të konfirmimit të mëparshëm të mjeteve të siguruara nga Sektori i çështjeve financiare.
3. FUSHA E ZBATIMIT
3.1. Gjatë zbatimit të procedurës së prokurimit publik për nevojat e PDK-ve të RMV-së jashtë vendit, zbatohet neni 22 i LPP-së, sipas të cilit dispozitat e LPP-së për zbatimin e procedurave të prokurimeve publike për nevojat e PDK-ve së RMV-së jashtë vendit me vlerë të përcaktuar prej 1000 deri në 20.000 euro në kundërvlerë të denarit për mallra dhe shërbime përkatësisht 50.000 euro në kundërvlerë të denarit për gjëra, përveç neneve 3, 4, 5, 6, 7 dhe 8 të LPP-së (Gazeta Zyrtare e RMV-së nr. 24/19, 87/21).
Procedura për këto procedura është e kombinuar mes PDK-së dhe MPJ-së. 
MPJ merr vendimet për zbatimin e prokurimeve publike dhe përzgjedhjen e ofertuesit më të volitshëm kurse të gjitha procedurat e tjera (planin vjetor të prokurimeve publike në pajtim me buxhetin e miratuar të PDK-së, ndryshimin e planit vjetor të prokurimeve publike, kërkesën për zbatimin e prokurimeve publike, specifikimin teknik, mbledhjen e ofertave, raportin nga procedura e realizuar me vlerësimin e ofertave dhe propozimin për përzgjedhjen e ofertës më të volitshme si dhe lidhjen e marrëveshjes dhe zbatimin e saj i realizon PDK-ja, në pajtim me rregulloren ligjore, Planin vjetor për prokurime publike dhe Planin vjetor financiar. 
3.2. Për shkak të fleksibilitetit në kryerjen e këtij lloji të prokurimit për nevojat e PDK-së, në pajtim me nenin 22 të Ligjit të Prokurimeve Publike, PDK-ve u mundësohet procedurë më e thjeshtë gjatë kryerjes së prokurimeve ndërsa vendimi i organit kontraktues se si do ta zhvillojë procedurën e prokurimeve publike, duhet të varet nga ajo nëse respektohen parimet e përcaktuara në nenin 3, 4, 5, 6, 7 dhe 8 të LPP-së siç janë parimet e: efikasitetit, konkurrencës ndërmjet operatorëve ekonomikë, transparencës, trajtimit të barabartë të operatorëve ekonomikë dhe proporcionalitetit, të përcaktuara në pajtim me rregulloret që rregullojnë shfrytëzimin e buxhetit dhe mjeteve të tjera publike.
3.3. Prokurimet publike për nevojat e PKD-ve të RMV-së jashtë vendit me shumë të vlerësuar mbi pragun e vlerës të përcaktuar në pikën 3.1, bëhen në pajtim me dispozitat e LPP-së dhe realizohen në MPJ nga Njësia e prokurimeve publike.
4. PLANI VJETOR I PROKURIMEVE PUBLIKE
4.1. Në përputhje me nenin 75 të Ligjit tët Prokurimeve Publike (Gazeta Zyrtare e RM-së” nr. 24/19, 87/21) dhe Rregullores për formën, përmbajtjen dhe mënyrën e përgatitjes së planit vjetor për prokurimet publike (Gazeta Zyrtare e RM-së nr.64/, fq.18 dhe19), shfrytëzuesit buxhetorë përfshirë edhe PDK-ja, kanë obligim që të përgatisin Plan vjetor për prokurime Publike jo më vonë se data 31 janar e vitit aktual në pajtim me mjetet buxhetore të miratuara për vitin aktual, i cili më tej paraqet bazën për furnizimet gjatë vitit.
Në planin vjetor të prokurimeve publike të PDK-së për vitin aktual (formulari shtojca 1), prokurimet duhet të tregohen prokurimet e planifikuara me pragun e vlerës- vlerat e përcaktuara, që përmenden në pikën 3.1. nga kjo procedurë e brendshme.
Planet vjetore të prokurimeve publike, të vërtetuara dhe të nënshkruara nga kreu i i PDK-së, duhet të dorëzohen në DOR, jo më vonë se data 25 janar e vitit aktual, 5 ditë para përfundimit të afatit për miratimin e tyre, gjatë të cilit MPJ-ja mund të ketë vërejtje të caktuara për Planin vjetor të PDK-së. 
Nëse plani i dorëzuar i prokurimeve publike i PDK-së është jashtë suazave të buxhetit të miratuar për vitin aktual, PDK-ja duhet të njëjtin ta rishikojë dhe harmonizojë.
4.2.Gjatë vitit, PDK-ja mund ta ndryshojë ose plotësojë Planin vjetor të prokurimeve publike (formulari shtojca 2) vetëm nëse ka nevojë urgjente zyrtare për të zbatuar procedurë të re për prokurime publike që nuk është parashikuar në plan, me konsultim të DOR. Kreu i përfaqësisë e nënshkruan ndryshimin/plotësimet në Planin vjetor të prokurimeve publike, më pas kopjen e vërtetuar e dorëzon në DOR - Njësinë e prokurimeve publike, në shtojcë me shkresë ku jepet arsyetimi për nevojën e ndryshimit/plotësimit të Planit vjetor të prokurimeve publike.
5. PROCEDURA PËR ZBATIMIN E PROKURIMEVE PUBLIKE NË PDK 
5.1. Gjatë vitit, gjatë zbatimit të procedurës së prokurimeve publike në pajtim me nenin 22 të Ligjit të Prokurimeve Publike dhe Planit vjetor të prokurimeve publike, është e nevojshme që PDK-të të dorëzojnë pranë DOR- Njësia e prokurimeve publike formular të plotësuar- Kërkesë për zbatimin e prokurimit publik (formulari shtojca 3), që duhet të përmbajë:
- ndarje të prokurimit në rast se lënda e prokurimit nuk mund të realizohet nga një ofertues;
- lloj të prokurimit të mallrave/shërbimeve/gjërave
- lëndë të prokurimit publik,
- shumë të parashikuar të blerjes, që duhet të jetë brenda mjeteve të parashikuara për prokurime,
- propozim për ngritjen e një komisioni për zbatimin e prokurimit publik, i përbërë nga tre persona (kryetar dhe dy anëtarë - punonjës të PDK-së dhe (nëse PDK-ja ka më pak se tre punonjës, Komisioni mund të përfshijë edhe një anëtar nga MPJ)
- specifikim teknik i përshtatshme për prokurimin në fjalë (shtojca 4), e nëse prokurohet pajisje për IT, specifikimi teknik duhet të bëhet në koordinim me Sektorin e TIK-së dhe çështjet e sigurisë.
Kërkesa për zbatimin e prokurimit publik dhe specifikimi teknik i dorëzohen MPJ-së, së bashku me shkresë shoqëruese nga PDK-ja, e nënshkruar dhe e vërtetuar në arkiv. 
Mbi bazën e dokumentacionit të paraqitur nga PDK-ja, MPJ-ja merr Vendim për zbatimin e prokurimit publik, duke i dorëzuar 1 (një) kopje PDK-së përkatëse. 
Pas marrjes së Vendimit për zbatimin e prokurimit publik, PDK-ja bën grumbullimin e ofertave në pajtim me specifikimin teknik nga të paktën tre operatorë ekonomikë që kryejnë veprimtari për lëndën e prokurimit. Nëse PDK-ja nuk mund të sigurojë tre oferta, duhet të japë sqarim për shkaqet. Ofertat duhet të jenë të plota dhe të përmbajnë: përshkrim të lëndës së prokurimit, çmimin, sasinë, vlerën e përgjithshme, afatin e dorëzimit dhe garancinë nëse ka prokurim të mallrave si dhe të kenë  memorandum të kompanisë me numrat e kontaktit, adresat elektronike, adresën e kompanisë ose faqen e internetit.. 
Nëse ofertat merren direkt nga faqet e internetit, ato dorëzohen në version të shtypur në MPJ dhe duhet të përmbajnë të njëjtat të dhëna si më parë, duke përfshirë lidhjen për hyrje në faqen e internetit, ofertat duhet të jenë të vërtetuara nga PDK-ja. 
Pas grumbullimit të ofertave, Komisioni vlerëson ofertat dhe përgatit Raportin e procedurës së zhvilluar (formulari shtojca 5) me analizë të ofertave dhe propozim për zgjedhjen e ofertës më të volitshme. Raporti nënshkruhet nga kryetari dhe anëtarët e Komisionit dhe vërtetohet në arkivin e PDK-së. Ofertat dhe raporti me shkrim dorëzohen në MPJ. 
Në bazë të ofertave të paraqitura dhe Raportit të PDK-së, DOR merr Vendim për zgjedhjen e ofertës më të volitshme, nga e cila 1 (një) kopje dorëzohet në PDK-në përkatëse dhe 1 (një) në Sektorin e çështjeve financiare për veprim të mëtejshëm.
Pas marrjes së Vendimit për përzgjedhjen e ofertuesit më të volitshëm, PDK-ja ka obligim ligjor të njoftojë ofertuesin më të volitshëm se oferta e tij është pranuar dhe të njëjtin t'ia dorëzojë MPJ-së. 
Në procedurën e mëtejshme, PDK-ja duhet të lidhë Marrëveshje për zbatimin e prokurimit publik me ofertuesin më të volitshëm. Kontrata e nënshkruar nga Operatori ekonomik dhe kreu i Përfaqësisë, e vërtetuar në arkivin e PDK-së, i dorëzohet DOR- Njësia e prokurimeve publike.
Përjashtim nga paragrafi i mëparshëm mund të jenë prokurimet e rëndomta publike të mallrave dhe të disa llojeve të shërbimeve për të cilat nuk ka praktikë në vendin e pranimit për lidhje të kontratës (prokurimi i mallrave nga dyqanet, shitja elektronike e mallrave, etj.) për të cilat është kryer procedurë prokurimi publik me përzgjedhjen e  ofertës që përmban të gjithë elementët e specifikuar në paragrafin 4, përfshirë edhe njoftim deri te ofertuesi më i volitshëm nga paragrafi 7.
Për rregullsinë e procedurës së përgjithshme të prokurimit publik dhe plotësinë e dokumentacionit, duke përfshirë plotësinë e ofertës dhe njoftimin e dorëzuar për pranimin e ofertës, përgjigjet kreu i PDK-së/ushtruesi i detyrës.
I gjithë dokumentacioni nga procedura e prokurimit publik të realizuar ruhet për të paktën pesë vjet nga lidhja e kontratës së prokurimit publik ose nga përfundimi i vendimit të përzgjedhjes/anulimit në DOR - Njësia e prokurimeve publike dhe në PDK që e zbaton prokurimin.
5.2 Nëse gjatë zbatimit të procedurës së prokurimit publik paraqitet nevoja e ndryshimit/plotësimit të Vendimit për zbatimin e prokurimit publik dhe Vendimit për zgjedhjen e ofertuesit më të volitshëm (ndryshim në vlerën e parashikuar, ndryshim i anëtarit në Komisionin e prokurimit publik, gabim në raport, etj.) PDK-ja duhet t'i paraqesë Drejtorisë së çështjeve organizative kërkesë me arsye për ndryshimin e vendimeve.
6. DISPOZITAT PËRMBYLLËSE
6.1. Për çdo gjë që nuk përfshihet me këtë procedurë të brendshme, zbatohen dispozitat e Ligjit të Prokurimeve Publike dhe Ligjit të Marrëdhënieve të Detyrimeve, si dhe rregulloret pozitive në Republikën e Maqedonisë së Veriut. 
6.2 Rregullat e Procedurës së brendshme hyjnë në fuqi nga data e publikimit në faqen e brendshme të Ministrisë së Punëve të Jashtme.

